
IKASLEEN BANAKETA

BALIABIDEEN ANTOLAKETA

Ikastetxean eskuragarri dauden baliabideak

(ezabatu egokia ez dena)

· Bideoa eta telebista




· CD/Kasete erreproduzigailua



· Bideokamera


· Ordenagailuak

· Arbel interaktiboak

Oharrak:

Ikastetxeak dituen ikasgelak eta espazio-baliabideak

(ezabatu egokia ez dena)

· Atzerriko hizkuntzarako ikasgelak 

· Hizkuntza-laborategia

· Ordenagailu-gela

· Patioa

· Gimnasioa

· Ekitaldi-aretoa

· Liburutegia

Oharrak:

Ikasgelako barne-antolamendua:

(ezabatu egokia ez dena)

· Ikasmahaiak ilaretan antolatuta daude

· Ikasmahaiak multzotan antolatuta daude

· Ikasmahaiak "U" forman antolatuta daude

· Eremu zehatzak: ikasgelako liburutegia, curriculum arteko gaiak, jokoak, eskulanak, ordenagailua, etab.

· Beste batzuk

ORDUTEGIAK

SARRERA - JUSTIFIKAZIOA

Komunikabideen eta informazioaren teknologien aurrerapenei esker, gure mundua gero eta nazioartekoagoa da, kultura- eta hizkuntza-aniztasun handiagokoa. Horrelako munduan moldatzeko, ikasleak prestatu behar ditugu, batez ere beste hizkuntza batzuk irakatsiz. 

Europako Kontseiluak atzerriko hizkuntzen ikaskuntzarako Europako Erreferentzia Marko Bateratuan zehazten ditu irizpideak, hala hizkuntzak ikasteko nola hiztunek hizkuntza bakoitzean duten gaitasunaren balioespena egiteko. Atzerriko hizkuntzaren arloaren helburua zera da: hizkuntza hori erabiltzeko (hau da, ulertzeko, hitz egiteko, irakurtzeko eta idazteko) gaitasuna izango duten pertsonak prestatzea da; beraz, erabilerak izan behar du ikaskuntzaren abiapuntua.


Lehen Hezkuntzan, atzerriko hizkuntzaren ezagutza oso oinarrizkoa da oraindik; beraz, etapa osoan, oso garrantzitsuak dira komunikazio-ekintzetan esanahia eta estrategiak ulertzeko eta eratzeko ezagutzak, gaitasunak eta aurretiko esperientziak.


Edukiak ataletan multzokatu dira, irakaskuntza-ikaskuntza prozesuko arretagune ohikoekin lotuak.


1. atala “Entzutea, hitz egitea eta berriketan aritzea" da eta ahozko hizkuntzarekin lotuta dago. Gizarte-testuinguruan atzerriko hizkuntzaren presentzia urria denez, eskolan irakatsitako eredu linguistikoa da atzerriko hizkuntza ezagutzeko eta ikasteko iturri nagusia. Horregatik, eredu horrek askotarikoa izan behar du, zenbait motatako hiztunek ageri dituzten ñabardurak erakusteko.


2. atala “Irakurtzea eta idaztea" da eta idatzizko hizkuntzarekin lotuta dago. Atzerriko hizkuntzako idatzizko testuak konposizio- eta praktika-ereduak ere badira, eta apurka-apurka landuko dira, ahozko kodean gero eta segurtasun handiagoa izan ahala.


3. atala “Hizkuntza erabileraren bidez ikastea” da. Atal horretan, sistema linguistikoaren osagaiak eta sistema horren funtzionamendua eta erlazioak lantzen dira. Hizkuntzaren funtzionamendu-arauak ondorioztatzeko lagungarriak diren erabilera-egoerak hartuko dira abiapuntutzat.


Azkenik, 4. atala “Gizarte- eta kultura-alderdiak eta kulturartekotasun-kontzientzia” da. Atal horretan, atzerriko hizkuntzan mintzatzen diren herrialdeetako ohituren, gizarte-harremanetarako formen, ezaugarrien eta berezitasunen berri izango dute haurrek.

HELBURU OROKORRAK
1.- Ahozko zenbait elkarreraginetan mezuak entzutea eta ulertzea, eta transmitituriko informazioa erabiltzea beren esperientziarekin lotutako jarduera jakin batzuk egiteko.

2.- Ahoz adieraztea eta elkarreraginean ahoz aritzea egoera erraz eta ohikoetan. Egoera horietako edukiak ezaguna izan behar du, eta ikasleak ahozko prozedurak zen ez-ahozkoak erabili behar ditu, bai eta errespetu- eta lankidetza-jarrera izan ere.

3.- Hainbat motatako testuak idaztea, zenbait helburutarako. Ikasgelan aurretik landutako gaiei buruzkoak izango dira testuak, eta ikasleek ereduen laguntza izango dute.

4.- Beren esperientziekin eta interesekin lotutako hainbat testu irakurtzea eta ulertzea, eta testuetatik informazio orokorra eta zehatza ateratzea, aurretik ezarritako helburu jakin baterako.

5.- Eskura dituzten bitartekoak –teknologia berriak barne– gero eta autonomia handiagoz erabiltzea, informazioa lortzeko eta atzerriko hizkuntzan komunikatzeko.

6.- Atzerriko hizkuntza balioestea, jatorri eta kultura ezberdinetako pertsonen arteko komunikaziorako eta elkar ulertzerako bitartekoa delako, eta hainbat eduki ikasteko balio duelako.

7.- Norberaren gaitasunarekiko jarrera harkorra eta konfiantza izatea atzerriko hizkuntza ikasteko eta erabiltzeko.

8.- Beste hizkuntza batzuetako ezagutzak eta aurretiko esperientziak erabiltzea, atzerriko hizkuntza bizkorrago eta eraginkortasun eta autonomia handiagoz bereganatzeko.

9.- Atzerriko hizkuntzako fonetika-, erritmo-, azentuazio- eta intonazio-alderdiak, egitura linguistikoak eta alderdi lexikoak identifikatzea eta erabiltzea oinarrizko komunikazio-tresna gisa.

LEHEN HEZKUNTZAKO BIGARREN ZIKLORAKO HELBURUAK:

1.- Atzerriko hizkuntza bat ikasteko interesa sortzea.

2.- Komunikazio-egoeretan, ahozko mezuak ulertzea eta horiei erantzutea.

3.- Ahozko prozedurak zein ez-ahozkoak erabiltzea, egoera jakin batzuetan komunikatzeko.

4.- Testu laburrak eta errazak irakurtzea eta horiei buruzko informazio orokorra eta espezifikoa lortzea.

5.- Idatzizko testu errazak, ulergarriak eta laburrak egitea.

6.- Atzerriko hizkuntzaren berezko intonazio-, erritmo-, ahoskera- eta azentuazio-alderdiak identifikatzea eta erreproduzitzea.

7.- Atzerriko hizkuntzaren komunikazio-balioa balioestea, eta hizkuntza horren hiztunekiko eta horien kulturarekiko jakin-mina eta errespetua izatea.

8.- Informazioaren eta komunikazioaren teknologiak erabiltzea, ikaskuntza garatzeko eta finkatzeko.

EDUKIAK

1. atala: Entzutea, hitz egitea eta berriketan aritzea.

· Ahozko mezu gero eta konplexuagoak entzutea eta ulertzea, informazio orokorra eta zenbait informazio zehatza ateratzeko; esaterako, jarraibideak, azalpenak, ahozko elkarreragin gidatuak, eta ikus-entzunezko eta informatika-euskarrietako grabazioak. 
· Benetako egoeretan edo egoera antzeztuetan ahozko elkarreraginean aritzea, eta egoera horietan ahozko erantzunak zein ez-ahozkoak ematea. Erantzun horietarako, zenbait aukera mugaturen artean hautatzeko eskatuko da, eta testuinguru gero eta askeagoak erabiliko dira.

· Aldez aurretik ezaguturiko ahozko testuak ekoiztea. Testu horien berri izateko, ikasleak parte-hartze aktiboa izango du antzezpenetan, abestietan, errezitatzeetan, dramatizazioetan eta gidaturiko elkarreraginetan; bestela, aldez aurretik landutako ereduen laguntzaz presta daitezke testu horiek. Ikasleak ahoz komunikatzeko interesa erakutsi behar du, bakarkako nahiz taldeko jardueretan.

· Ahozko ulermenari eta adierazpenari laguntzeko estrategiak sortzea. Ikus-testuinguru ez-ahozko testuingurua nahiz gaiari edo egoerari buruzko aurretiko ezagutzak –norberaren hizkuntzatik atzerriko hizkuntzara transferituak– erabiltzea.

· Atzerriko hizkuntza komunikaziorako tresnatzat jotzea. 

2. atala: Irakurtzea eta idaztea.
· Zenbait testu irakurtzea eta ulertzea, paperezko euskarrian nahiz euskarri digitaletan. Testuek egokiak izan behar dute ikasleen hizkuntza-gaitasunerako, eta jarduera batean informazio orokorra eta zehatza atertzeko erabiliko dira, edo plazer hutsez irakurtzeko. 

· Irakurtze-estrategien erabilera gidatua (hau da, ikus-testuingurua nahiz gaiari edo egoerari buruzko aurretiko ezagutzak –norberak dakizkien hizkuntzetatik atzerriko hizkuntzara transferituak– erabiltzea). Informazio garrantzitsuena identifikatu behar da eta ezagutzen ez diren hitzen eta esapideen esanahia ondorioztatu. 
· Bizitzako ohiko egoeretarako testuak irakurtzea eta idaztea, esaterako, gonbidapenak, zorion-txartelak, oharrak, abisuak eta liburuxkak.

· Zenbait testu erraz egitea, ereduei jarraikiz. Testu horietan, ahoz oso ondo ikasitako esapideak eta hitzak erabili behar dira, informazioa transmititzeko edo zenbait komunikazio-helburutarako.

· Informazioaren eta komunikazioaren teknologiak erabiltzea, irakurtzeko, idazteko eta informazioa transmititzeko.

· Idatzizko testuak txukun eta garbi aurkezteko interesa izatea.

3. atala: Erabileraren bidez hizkuntza ikastea.

3.1.- Hizkuntza-ezagutzak

· Atzerriko hizkuntzaren fonetika-, erritmo-, azentuazio- eta intonazio- alderdiak identifikatzea eta erabiltzea, ahozko testu laburrak ulertzeko eta ekoizteko funtsezko alderdi gisa.

· Atzerriko hizkuntzako aldez aurretik erabiliriko oinarrizko lexikoa eta egiturak identifikatzea eta erabiltzea.

· Grafia, ahoskera eta esanahia lotzea, idatzizko ereduetatik eta ikasitako ahozko esapideetatik abiatuta, eta grafia-soinu erlazio analitikoak ezartzea. 

· Testuak ekoizteko oinarrizko estrategiak ikasten eta erabiltzen hastea (hartzailea hautatzea, helburua, plangintza, zirriborroa idaztea, testua berrikustea eta behin betiko bertsioa idaztea). Horretarako, oso ongi egituraturiko ereduak hartuko dira abiapuntutzat.

· Atzerriko hizkuntza askotariko egoeretan zuzen erabiltzeko interesa izatea.

3.2.- Ikaskuntzari buruzko gogoeta.
· Hizkuntzaren lexiko, forma eta egitura berriak bereganatzeko gaitasunak eta prozedurak erabiltzea; besteak beste, errepikatzea, buruz ikastea, hitzak eta esapideak keinuzko eta irudizko elementuekin lotzea, ereduei erreparatzea, testuak irakurtzea eta multimediako euskarriak erabiltzea. 

· Norberaren ikaskuntzari buruzko hausnarketa egitea eta prozesuan akatsak izaten eta izango direla onartzea.

· Kontsulta- eta informazio-baliabide grafikoak eta teknologiek ematen dituzten aukerak apurka-apurka gero eta gehiago erabiltzea.

· Atzerriko hizkuntzak ikasteko norberaren gaitasunean konfiantza izatea eta lankidetza-lana balioestea.

4. atala: Gizarte- eta kultura-alderdiak eta kulturartekotasun-kontzientzia,
· Atzerriko hizkuntzan mintzatzen diren herrialdeetako pertsonei eta kulturari buruzko informazioa lortzeko interesa izatea.

· Atzerriko hizkuntzan mintzatzen diren herrialdeen eta gure herrialdearen eguneroko ohituren eta gizarte-harremanetarako oinarrizko formen zenbait antzekotasun eta desberdintasunaren berri izatea. 

· Beste hizkuntza eta kultura duten pertsonekin jarrera harkorra izatea.

EBALUAZIO IRIZPIDEAK
1. Ahozko elkarreraginetan aritzea eta elkarreragin horietan trukearen oinarrizko arauak errespetatzea; esaterako, entzutea eta hitz egiten ari denari begiratzea. Elkarreragin horiek oso bideraturikoak izango dira, eta gai ezagunak eta erraz aurreikusteko moduko komunikazio-egoerak landuko dira. 

2. Ahozko testu labur eta errazen (ikasleentzako gai ezagunei eta interesgarriei buruzkoak) zentzu orokorra hautematea eta elementu zehatzak identifikatzea.

3. Gai ezagunei buruzko eta helburu jakin baterako testu errazak irakurtzea eta testu horien esanahi globala nahiz zenbait informazio zehatz hautematea.

4. Eguneroko eta eskolako egoeretan adierazgarri diren esaldi eta testu laburrak idaztea, helburu jakin baterako eta formatu zehatz batean, hala paperezko euskarrian nola euskarri digitaletan.

5. Atzerriko hizkuntzako berezko formak eta egiturak adierazkortasunez erabiltzea, soinu-alderdiak (erritmoa, azentuazioa eta intonazioa) barne, zenbait komunikazio-testuingurutan.

6. Ikasten ikasteko zenbait estrategia erabiltzea. Esaterako, azalpenak eskatzea; komunikazioa keinuez laguntzea; hiztegi ilustratuak eta hiztegi elebidunak erabiltzea; gai ezagunei buruzko informazioa berreskuratzea, bilatzea eta biltzea; eta hobeto ikasteko lagungarri diren ezaugarri pertsonal batzuk identifikatzea.

7. Atzerriko hizkuntza balioestea, beste pertsona batzuekin hitz egiteko komunikazio-tresna delako, eta atzerriko hizkuntzan mintzatzen diren pertsonekiko jakin-mina eta interesa izatea.

8. Atzerriko hizkuntzan mintzatzen diren herrialdeetako eguneroko bizimoduko alderdi batzuk identifikatzea, eta horiek gureekin erkatzea.

OINARRIZKO GAITASUNAK

Hauek dira oinarrizko gaitasunak: ikasle batek derrigorrezko hezkuntzan (lehen eta bigarren hezkuntza) garatu behar dituen gaitasunak, errealizazio pertsonala lortzeko, hiritar aktiboa izateko, helduaroan atseginez jarduteko eta bizitza osoan etengabe ikasi ahal izateko. Hau da, oinarrizko gaitasunak derrigorrezko eskolatze osoan garatzen eta eskuratzen dira, eta curriculumeko arlo eta ikasgai guztiek hartzen dute parte lorpen horretan. Ikastetxeko antolaketa- eta funtzionamendu-neurriek ere parte hartzen dute, ezinbestekoak baitira arloak eta ikasgaiak garatzeko. 

Bestela esanda,  oinarrizko gaitasunak eskuratzea ez dago irakasgai bakar baten edo hezkuntza-ziklo jakin baten mende. Arlo bakoitzak zenbait gaitasun garatzen laguntzen du, eta, aldi berean, oinarrizko gaitasun bakoitza lortzeko, zenbait arlo edo irakasgaitan jardun behar da.

Hauek dira oinarrizko gaitasunak
: 

1. OG. Hizkuntza-komunikaziorako gaitasuna.

2. OG. Matematika-gaitasuna.

3. OG. Mundu fisikoaren ezagutzarako eta harekiko elkarrekintzarako gaitasuna.

4. OG. Informazioaren trataerarako gaitasuna eta gaitasun digitala.

5. OG. Gizarterako eta herritartasunerako gaitasuna.

6. OG. Arterako eta kulturarako gaitasuna.

7. OG. Ikasten ikasteko gaitasuna.

8. OG. Norberaren autonomiarako eta ekimenerako gaitasuna.

Find Out! ikastaroak gaitasun horiek eskuratzen laguntzen du, eta batez ere, hizkuntza-komunikaziorako gaitasuna. 
· 1. OGak hauek hartzen ditu: hizkuntza erabiltzea ahozko eta idatzizko komunikaziorako; errealitatea adierazteko, interpretatzeko eta ulertzeko; jakintza eratzeko eta komunikatzeko; eta pentsamendua, emozioak eta portaera antolatzeko eta autoerregulatzeko.

Gaitasun horrekin lotutako jakintzek, trebetasunek eta jarrerek aukera ematen dute pentsamenduak, emozioak, bizipenak eta iritziak adierazteko; elkarrizketatzeko; iritzi kritiko eta etikoa eratzeko; ideiak sortzeko; ezagutza egituratzeko; diskurtsoak, atazak eta ekintzak koherentziaz egiteko; erabakiak hartzeko; eta entzuten, irakurtzen edo ahoz zein idatziz adierazten gozatzeko. Horiek guztiak, gainera, lagungarriak dira norberarekiko autoestimua eta konfiantza garatzeko.

Atzerriko hizkuntzak ikasteak zuzen-zuzenean laguntzen du 1. OG eskuratzen, ikasleak entzuteko, hitz egiteko eta berriketan aritzeko trebetasunak garatzen baititu. Gainera, 1. OG hobetzen du, ahoz eta idatziz adierazteko trebetasunak garatzen baitira, egoera bakoitzerako hizkuntza eta hitzarmenak ulertzea eta erabiltzea lantzen delako. Bestalde, atzerriko hizkuntzaren sistemaren funtzionamendu-arauak apurka-apurka identifikatzea eta ikastea lagungarria da gaitasun hori hobeto eskuratzeko.

Programazioan ikusten da gaitasun hori ikasturte osoan lantzen dela, unitate guztietako jarduera guztietan erabiltzen baita hizkuntza komunikaziorako. Hona hemen Find Out! 1eko zenbait adibide: agurtzea eta adio esatea, 1. unitatean (Sarrera), eta koloreen rap-a errezitatzea, 2. unitatean.

· 2. OGak hauek hartzen ditu: zenbakiak eta zenbakiekin egiten diren oinarrizko eragiketak erabiltzeko trebetasuna, bai eta matematikako ikurrak eta adierazpen- eta arrazoimendu-formak erabiltzeko trebetasuna ere, informazioa sortzeko eta interpretatzeko, errealitatearen alderdi kuantitatiboei eta espazialei buruz gehiago jakiteko, eta eguneroko bizitzarekin lotutako arazoak ebazteko.

Hizkuntzarekin lotutako irakasgaiek (hizkuntza, literatura, atzerriko hizkuntza) ez dakarte berekin matematika-gaitasuna garatzea. Hala ere, 1. OGak arrazoitzeko, argudiatzeko, hipotesiak adierazteko, dedukzioak egiteko eta abarreko aukera ematen duela esaten ari gara. Beraz, zeharka, Find Out!  ikastaroa lagungarria da ikasleek matematikako problemen enuntziatuak zuzen interpretatzeko. Unitate guztietan daude ahozko nahiz idatzizko testuetako jarraibideetan informazio orokorra zein espezifikoa ulertzearekin lotutako jarduerak. 
· 3. OG mundu fisikoarekiko –alderdi naturalak nahiz giza ekintzez sortutakoak– elkarrekintzarako gaitasuna da, hauek errazago egiteko: gertaerak ulertu; ondorioak aurreikusi; eta norberaren, beste gizon eta emakumeen, eta gainerako izaki bizidunen bizi-baldintzak hobetzeko jardun. Kasu honetan, 2. OG eskuratzen laguntzen duen neurri berean laguntzen du atzerriko hizkuntzak 3. OG eskuratzen. Hau da, ikasleak, mezuak ulertzeko, entzuteko, irakurtzeko, idazteko eta abarreko gaitasuna badu, gertaerak ulertzeko, ondorioak adierazteko eta besteek ekintza bati buruz duten iritzia ulertzeko gaitasuna ere izango du. Hain zuzen, Find Out! 1ean, 3. OG lantzen da; esaterako 4. unitatean (ipuineko animaliak identifikatzeko jardueran), bai eta 5.ean ere (janari gogokoenari buruz hitz egiteko jardueran). 

· 4. OGak hauek hartzen ditu: informazioa bilatzeko, eskuratzeko, prozesatzeko eta komunikatzeko trebetasunak, eta informazio hori jakintza bihurtzekoak. Informazioa eskuragarri izateak ez du esan nahi zerbait ikasiko denik edo jakiten denik. Informazioa jakintza bihurtzeko, informazioa ulertu eta txertatu egin behar da aurretik ditugun jakintza-eskemetan, eta, gainera, eskuratutako informazioa eta ezagutzak komunikatzen jakin behar da. Begi bistakoa da atzerriko hizkuntza lagungarria dela 4.OG garatzeko, ikasleek hauek egiten ikasten baitute: testuak ulertzen (ahozkoak nahiz idatzizkoak, edozein formatutan); eduki garrantzitsuenak bereizten; informazioa paragrafotan antolatzen; testuak ekoizten, eredu bati jarraiki baina informazio desberdina adieraziz; informazioa laburtzen, eztabaidatzen, partekatzen, eta informazio horren aurka egiten.  Gainera, ikasleek Find Out! deko web-orrian sar daitezke, bai eta CD-ROMa erabili ere. Horien bidez, 4. OG eskuratzeko informazioa eta zenbait jarduera izango dituzte. 

· 5. OG. Jakintza-transmisiorako tresnak izateaz gain, hizkuntzak kulturen parte dira eta gizarte-ingurunearekin komunikatzeko balio dute. Ingelesa ikasteak aukera ematen du beste kultura batzuk ezagutzeko. Halaber, atzerriko hizkuntzen ikasle eta hiztunekiko errespetua, interesa eta komunikazioa sustatzen ditu. Horrek guztiak berekin dakar kultura- eta portaera-desberdintasunak aitortzea eta onartzea. Beraz, ingelesa ikastea lagungarria da 5. OG garatzeko eta eskuratzeko. Find Out! ikastaroko programazioetan, argi eta garbi adierazten da hori, Gizarte- eta kultura-alderdiei buruzko ataletan, bai eta beste atal batzuetan ere, honako hauek lantzen baitira: binaka edo taldeka lan egitea; informazio pertsonala trukatzea; parte hartzea; eztabaidatzea; iritziak edo ideiak adieraztea eta besteenak entzutea; elkarrizketak egitea; ikaskideen ekarpenak aintzat hartzea eta errespetatzea, etab. 
· 6. OGak hauek hartzen ditu: kultura- eta arte-adierazpenak ezagutzea, ulertzea eta babestea, eta haien balorazio kritikoa egiten jakitea; adierazpen horiek aberasgarriak direla ulertzea eta ondo pasatzeko erabiltzea, bai eta herrien ondarearen parte direla ohartzea ere.

Find Out! 1ean, kultura-gaiekin lotutako adibideak daude. Esate baterako, 2. unitatean, ikasleek koloreak nahasi behar dituzte, beste kolore batzuk lortzeko, eta 3. unitatean, berriz, neurtitz bat errezitatu eta antzeztu egin behar dute. Beraz, ikastaroa lagungarria da 6. OG lortzeko, eta gainera, aukera ematen die ikasleei kultura-adierazpen horiek eragiten dizkieten iritzi, gogo eta emozioak adierazteko.
· 7. OGak ikasten hasteko eta ikasten jarraitzeko gai izateko trebetasunak hartzen ditu, ikaskuntza gero eta eraginkorragoa eta autonomoagoa izan dadin. Halaber, gaitasun horrek berekin dakar ikaskuntzan behar diren gaitasunez ohartzea (arreta, kontzentrazioa, oroimena, ulermena eta hizkuntza-adierazmena). Hizkuntza denez ikasteko eta pentsamendua transmititzeko tresna eta bitarteko nagusia, atzerriko hizkuntza ikastea funtsezko ekarpena da ikasten ikasteko gaitasuna garatzeko. Izan ere, horri esker, ikasleak aukera eta baliabide gehiago izango ditu iritziak, sentimenduak eta emozioak ulertzeko, interpretatzeko eta adierazteko, bai eta hizkuntzaren funtzionamenduari buruzko hipotesiak adierazteko ere. 7. OG eskuratzeko behar diren edukiak argi eta garbi ageri dira Find Out! 1ean: ikasleek gai izan behar dute ikaskuntza-prozesua ulertzeko estrategiak garatzeko, bai ipuinak errezitatzean, bai unitateko jarraibideak betetzean.

· 8. OGak hauek biltzen ditu: batetik, kontzientziatzea eta balio eta jarrera pertsonalak aplikatzea, eta bestetik, gaitasuna izatea norberaren iritziaren arabera aukeratzeko, proiektuak imajinatzeko, erabaki eta plan pertsonalak garatu ahal izateko egin behar diren ekintzak aurrera eramateko –banako proiektuen nahiz proiektu kolektiboen baitan–, eta horien guztien erantzukizuna hartzeko. Atzerriko hizkuntzak jakitea lagungarria da 8. OG eskuratzeko, ikasgelan lankidetza-lana eta gizarte-trebetasunak sustatu egiten delako (besteen lekuan jartzea, besteen ideiak aintzat hartzea, elkarrizketatzea, etab.) eta lanaren plangintza, antolaketa eta kudeaketa egiteko ekimenak garatzeko aukera ematen duelako, autonomia eta ekimen pertsonala sustatuz. Besteak beste, besteen iritziak errespetatzea, ikasteko materialak antolatzea eta lankidetza-lana lantzen dira Find Out! ikastaroko unitate guztietan.

Badakigu hizkuntza dela jakintzaren eta ikaskuntzaren bitarteko nagusia, formatua dena delakoa izanda ere (ahozkoa, idatzizkoa, paperean, euskarri digitalean, etab.). Hizkuntzarik gabe, ia ezinezkoa izango litzateke aipatutako gaitasun horiek eskuratzea. Hori dela-eta, esan dezakegu Find Out!, atzerriko hizkuntza ikasteko liburua den aldetik, lagungarria dela oinarrizko gaitasun guztiak garatzeko eta eskuratzeko.

FIND OUT! PROIEKTUA 

Find Out! 3 eta 4 Lehen Hezkuntzako bigarren zikloko ikasleentzako programa da. 

Lehen Hezkuntzarako metodo orokor baten parte da, eta hiru ziklotan antolatuta dago; hau da, sei mailatan:

· Find Out! 1 eta 2: Lehen Hezkuntzako lehen zikloa 
· Find Out! 3 eta 4: Lehen Hezkuntzako bigarren zikloa 

· Find Out! 5 eta 6: Lehen Hezkuntzako hirugarren zikloa 

           Legez Lehen Hezkuntzan lortu behar diren helburuak betetzeko asmoa du proiektu oso horrek. Programak honako helburu hauek ditu: ikasleei laguntzea beste hizkuntza batean moldatzeko behar diren trebetasunak eskuratzen, eta irakaskuntzaren hurrengo etapetan hizkuntza hori sakonago ezagutzeko oinarria jartzea.

FIND OUT! 3 ETA 4 PROGRAMEN HELBURU NAGUSIAK 

· Beste hizkuntza bat ikasteko eta hizkuntza hori komunikatzeko erabiltzeko interesa gure ikasleengan sortzea. 

· Hizkuntza ikasleen adinera, esperientziara eta interesetara egokituriko testuinguruetan aurkeztea. 

· Material ugari ematea, ikasleek motibazioa eta interesa ez galtzeko, bai eta aukera ugari ematea ere, hizkuntza sormenez eta forma pertsonalean erabil ahal dezaten.

· Hizkuntza berria modu integratuan erabiltzeko behar diren oinarrizko trebetasunak garatzea.

· Hizkuntza sistematikoki berrikustea, ikasleek berenganatzen dutela ziurtatzeko.

· Ikasleekin lantzea nork bere irakaskuntza-ikaskuntza prozesuaren balioespena eta ebaluazioa egiteko gaitasuna.

· Ingelesez mintzatzen diren herrialdeetako ohiturak, tradizioak eta kulturak ikasleei aurkeztea.
· Ikasgelan laguntza- eta lankidetza-giro ona sortzen laguntzea.

METODOLOGIA


Honako hauek dira metodologiaren oinarrizko printzipioak:

· Gure ikasleen garapen psikologikoaren maila zein den jakitea eta maila hori abiapuntu hartzea.

· Ikaskuntza-prozesu esanguratsuak suspertzea.

· Gure ikasleen buru-jardueraren garapena sustatzea.

· Ikasten ikasteko gaitasuna garatzea.

Printzipio horiek oinarritzat hartuta, metodologian lantzeko puntu zehatzak ezarriko ditugu:

· Ikaskuntzan, ikaslea da nagusi. Adin horretako haurrek berez dute jakin-min handia, bai eta besteekin komunikatzeko berezko beharra ere. Find Out! programak jakin-min horri eutsi nahi dio, bai eta elikatu ere, gauza berriak ikasteko nahia haurrengan sortzeko. Gainera, komunikazio-beharra aprobetxatzen du, beste hizkuntza bateko komunikazio-gaitasuna lantzen hasteko. 

· Find Out! programan, esanahia da nagusi. Lantzen diren jardueren bidez, ikasleengandik eta ikasleen interes eta esperientzietatik hurbil dagoen testuinguru batean aurkezten da hizkuntza. Hizkuntza berriaren komunikazio-helburua azpimarratzen da.

· Esperientzia ugariren eraginpean egoteari esker lortzen da ikaskuntza. Ikasleek zenbat eta esperientzia gehiago izan, orduan eta aberatsagoa da ikaskuntza. Find Out! programak horren alde egiten du, abestien, testuen, jokoen, istorioen eta chanten bidez.

· Find Out! programaren helburu nagusietako bat zera da: norberaren ikaskuntzan autonomia lortzeko behar diren trebetasunak eta ezagutza garatzea, eta lan-giro ona eta lankidetzakoa lortzea.
Oinarrizko lau trebetasunak eskuratzea eta garatzea da metodologia-planteamendu horren oinarria: 

· Listening and speaking: Ziklo horretan, ikasle gehienak gai dira ingelesez hitz eta esaldi errazak esateko, bai eta beste hitz eta esapide batzuk ikasteko ere. 

· Find Out! programan, hizkuntza berrian hitz egiteko behar diren estimuluak ematen dira. Halaber, jardueretan parte hartzeko nork bere buruarengan konfiantza izatea lantzen da. Hori lortzeko, abestiak eta chantak abesten dira, elkarrizketak antzezten dira, istorioak kontatzen dira, aho-korapiloak esaten dira, flashcardekin eta hitzen txartelekin jolasten da, ikaskideekin elkarreraginean aritzen da…

· Reading and writing: Trebetasun horiek apurka-apurka garatzen dira, Find Out! programa osatzen duten sei mailetan. Lehen Zikloan oinarriak jarri eta gero, 3. eta 4. mailetan, ikasleek aukera ugari dute ikasitako ahozko hizkuntza idatziz dagokion formarekin lotzeko. Horretarako, idatzizko hizkuntza erreproduzitzeko hainbat motatako testuak eta ereduak erabiltzen dira. Trebetasun horien praktika sekuentziatua da; unitate bakoitzean lantzen dira, ahozko hizkuntza landu ondoren, ahozko hizkuntzarekin integratzeko.

· Pronunciation awareness and practice. Ikasleek ondo ahoskatzeak ondo entzutearen mende dago, eta, aldi berean, eragina du ulertarazteko ahalmenean. Prozesu horretan, komunikazio-trebetasun guztiek dute zerikusia; hori dela-eta, Find Out! programan, ahoskatze-lana eta trebetasun horiek integratzen dira. 

· Ereduak listening jardueretan aurkezten dira, eta reading eta speaking jardueretan erreproduzitzen dira. Soinuaren eta grafiaren arteko elkarrekikotasuna, berriz, writing jardueretan lantzen da.

ZEHAR LERROAK
       Balioetan heztea lan konplexua da eta hezkuntzaren etapa eta arlo guztietan egin behar da. Horretarako, honako hauek behar dira:

· Elkarrizketa eta komunikazioa erabiltzea.

· Hezkuntza-komunitate osoak parte hartzea

· Ikasleak gogoeta eragiten duten egoeretan murgiltzea.

Hezkuntza gizalegezko eta morala
       Indarrean dauden gizarte-harremanetarako arauak aztertzeko, arau horiek barneratzeko eta bizikidetza-formula zilegiak bilatzeko laguntza eman behar dio ikasleari.

Bakerako hezkuntza
       Honako balio hauek landu behar ditu, batez ere: tolerantzia, aniztasunarekiko errespetua, elkarrizketarako eta gizartean parte hartzeko gaitasuna (hori lantzeko, esparru txikietan hasi behar da; eskolan, esaterako), autonomia eta autoafirmazioa.

Osasunerako hezkuntza
       Alor horretan, ingurune fisiko, biologiko eta soziokulturalari buruz jakiteko eta ingurune horrekin harreman positiboa izateko aukera ematen duten jarduerak plantea daitezke, bai eta norberaren organismoak hobeto funtzionatzeko aukera ematen dutenak ere. Ohitura osasungarriak lagungarriak dira eboluzio orekatua izateko.

Ingurumenerako hezkuntza
       Honako helburu hauek ditu: batetik, ikaslea gaitzea, bizi den ingurunearekiko loturak uler ditzan, eta, bestetik, ikasleak ingurumen-arriskuen aurrean portaera arduratsua izaten ikastea.

Elkartasunerako hezkuntza
       Ikasleak kontzientziatzen laguntzea da helburua, gatazkak prozesu naturalak direla eta elkarrizketaren bitartez konpondu behar direla uler dezaten. Horretarako, beste pertsonak eta haien eskubideak errespetatu behar dira, eta elkartasuna agertu behar da haien herri, hizkuntza eta kulturekiko.

Kontsumorako hezkuntza
       Honako helburu hau du: ikasleari laguntzea kontsumitzaile gisa bere buruari galderak egin diezazkion (esperientzia abiapuntu hartuta) eta erostean irizpide objektiboak erabil ditzan. Adin horretan, haurrak erraz manipula daitezke publizitatearen bitartez; beraz, ikasleak kontsumitzaile kritikoak eta arduratsuak izan daitezen lortzea da helburua.

EBALUAZIOA
       Ebaluazioa irakaskuntza-ikaskuntza prozesuaren funtsezko alderdia dela uste dugu, eta oso tresna baliagarri gisa erabiliko dugu gure irakaskuntza-lanean. Beraz, aurrerapenak eta zailtasunak detektatzeko erabiliko dugu, eta ikasleen beharretara egokituriko esku-hartzeko formak bilatuko ditugu.

       Irakaskuntza-ikaskuntza prozesuan, etengabeko ebaluazio egingo dugu. Ebaluazioak honako etapa hauek izango ditu:

· Hasierako ebaluazioa, abiapuntua jakiteko.

· Prestakuntza-ebaluazioa, gertatzen diren unean bertan lorpenen eta zailtasunen berri izateko.

· Azken ebaluazioa, irakaskuntza-ikaskuntza prozesuko une bakoitzaren amaieran lortutako mailaren berri izateko.

       Etengabeko ebaluazio horretan, honako hauek erabiliko ditugu informazioa biltzeko:

· Ikasleei behaketa zuzena eta sistematikoa egitea.

· Eginiko lanen jarraipena egitea.

· Jardueretan parte hartzen dutela egiaztatzea.

· Ikasleekin elkarrizketa zuzenak egitea, taldean edo banan-banan.

· Autoebaluaziorako fitxak berrikustea.

· Datuak erregistratzea.

Find Out! programak honako ebaluazio-material hauek ditu, Section 1 atalean:

· Autoebaluaziorako fitxak.

· Ebaluazio-fitxak irakaslearentzat, unitate bakoitzean.

· Ikasgela osorako ebaluazio-fitxak, unitate bakoitzean. Fitxan, helburuak eta ikasle guztien izenak jarri behar dira.

· Ikasle bakoitzarentzako ebaluazio-fitxak.

· Hasierako ebaluaziorako edo diagnostikorako testak

· Hiruhilekoen amaierarako testak.

· Ikasturtearen amaierarako testak

· Zikloaren amaierarako testak

ANIZTASUNA NOLA LANDU
        Find Out! programan, ikasle guztien ikaskuntza-maila hartzen da kontuan. Haur guztiek ez dute erritmo eta modu berean ikasten. Horregatik, jarduerak sakontasun-maila ezberdinaz lan daitezke eta zenbait motatako materialak erabilita; hala, aldi bakoitzean, zentzu bat izango du gauzak errepikatzea aspergarria gerta ez dadin.

       Azkar bukatzen duten eta trebezia handien adierazten duten ikasleentzat, baliabide hauek daude unitate guztietan:

· Fast finisher tips
· Extension worksheets (bi orrialde)

       Praktika gehiago edo irakatsitakoa sendotzeko beharra duten ikasleentzat, berriz, honako hau dugu:

· Reinforcement worksheets (bi orrialde)

       Gainera, gure metodoan, hautazko jarduerak eta jarduera osagarriak ere badaude. Fotokopia daitekeen materiala prestatu dugu horretarako, eta ikasgelaren beharren arabera egin daitezke jarduera horiek.

FIND OUT! 3 ETA 4 PROGRAMEN OSAGAIAK

Ikaslearen liburua

       Ikaslearen liburuak honako hauek ditu:

· Sarrerako unitatea: 3 saio

· Unitateak, 1etik 8ra: 8 saio

· Festivals Find Out! 3: Christmas, Pancake Day, Easter (2 saio bakoitzerako)

· Festivals Find Out! 4: Halloween, Christmas, April Fool´s Day (2 saio bakoitzerako).

       Unitate guztiek egitura bera dute eta jarduera mota berak erabiltzen dira: abestiak, historia, irakurtzeko testuak, idatzizko testuen ereduak, elkarrizketa laburrak, Picture Dictionarya, hiztegi-jokoak…

Activity book

Pupil’s Booken landutako hizkuntza praktikatzeko eta sendotzeko jarduerak ditu, unitateka. Orrialde bat dago, saio bakoitzeko, eta ebakin bat unitate bakoitzean. Halaber, Picture Dictionaryrako eranskailuak ditu.

Ikasgelarako CDa

Ikasturtean landuko diren istorioak, abestiak, chantak, elkarrizketak, irakurgaiak eta ahoskatze-jarduerak biltzen ditu. Abesti guztiek dute karaokerako bertsioa. Halaber, diagnostikorako eta ebaluaziorako testak egiteko, listening-jarduerak daude. 
Flashcardak
       Marrazki-txartel horiek lotura dute unitatearekin, eta hitzak irudiz laguntzeko balio dute. Aukera ematen digute hiztegia eskuratzeari lehentasuna ematen dioten zenbait jarduera egiteko.

Hitz-txartelak
       Txartel horietan, flashcardetan ageri diren marrazkien idatzizko forma dago. Ahozko forma bakoitzari idatzizko zein forma dagokion jakiteko balio digute.

Istorioen edo ipuinen txartelak

       Txartel horiek lagungarriak dira istorioak ulertzeko eta kontatzeko. 

 Alde batean, marrazkiak daude, eta, bestean, testuak eta galderak (irakasleak horiek erabil ditzake, ikasleek ulertu dutela egiaztatzeko).

Irakaslearen liburua

Material horrek honako hauek biltzen ditu: 

- Gurasoentzako gutunak. Unitate guztietan, gurasoentzako gutun bat dago, fotokopiagarria. Gutunean, unitateko helburuak zehazten dira, eta istorioa eta ebakitzeko jarduerak azaltzen dira. Halaber, zenbait iradokizun adierazten dira, etxean ikaskuntzari nola lagundu azaltzeko.

- Unitate bakoitzaren xehetasunak: saio bakoitzaren helburuak, erabilitako hizkuntza eta behar diren materialak. 

- Material fotokopiagarria; besteak beste, unitate bakoitzeko ebakinak eta sendotze- eta zabaltze-fitxak.

Hautazko materiala:

Find Out about Science and Art
       Material hori hautazkoa da; laguntza-materiala da, Ingurunearen Ezaguera eta Plastika arloetarako. Bi arlo horietako edukiak lantzea da material horien helburua; hala, ingelesa curriculumaren beste arlo batzuetan erabil daiteke. Oso material egokia eta baliagarria da ikastetxe elebidunetarako, syllabus osoa baitu, unitate didaktikotan antolatuta.

DVDa
       Material horretan, unitate didaktikoarekin lotutako animazio-egoerak nahiz bizitza errealekoak ageri dira. DVDarekin batera, liburuxka bat dago, eta honako hauek ditu: irakaslearentzako erabilera-oharrak, material fotokopiagarria (ikus-saioetan laguntzeko) eta entzunezkoen transkripzioak.

Haurrentzako irakurgaiak

Bi liburutxo daude maila bakoitzerako. Horien bidez, Find Out! programan erabiltzen den hizkuntza birpasatzen da.

Istorioen eta abestien CDa


Activity Bookarekin batera erabiltzeko. Find Out! programan ageri diren abestiak, chantak eta istorioak biltzen ditu. Ikasleek etxean entzun dezakete ikasitakoa sendotzeko.

CD-ROMa


Hori ere Activity Bookarekin lotuta dago. Joko interaktiboak dira eta unitate bakoitzean erabilitako hizkuntzarekin dute zerikusia. Etxean nahiz eskolan erabil daiteke.

� Aurrerantzean, gaitasunak adierazteko, 1. OG, 2. OG, 3. OG eta abar erabiliko dugu.





